
Naqqiut allaatigisaq 

Tamanna akissumik januaarip 29.-anni 2015-imi nassiunneqartumik taarsiissaaq. 

Naalakkersuisup taaguutaa naqqinneqarpoq 

 

Uunga siunnersuut: Aatsitassat pillugit ingerlatallu tamatumunnga pingaarutillit 

pillugit inatsisartut inatsisaata nr. 7, 7. december 2009-imeersup 

allannguuteqartinneqarnissaa pillugu Inatsisartut inatsisaat nr. xx, yy 2015-imeersoq 

(aatsitassanut ikummatissanullu inatsit) 

(Teknikkikkut allannguuteqartitsineq aamma maleruagassani Inatsisartut inatsisaat 

naapertorlugu aalajangersarneqartuni arsaarinnittarnermut inatsisitigut tunngavissaq) 

 

Saqqummiussissut  

(Aningaasaqarnermut Aatsitassanullu Naalakkersuisoq) 

 

Siullermeerneqarnera  

 

Matumuuna aatsitassat pillugit ingerlatallu tamatumunnga pingaarutillit pillugit inatsisartut 

inatsisaata nr. 7, 7. december 2009-imeersup (aatsitassanut ikummatissanullu inatsit) 

allannguuteqartinneqarnissaa pillugu siunnersuut saqqummiutissavara. 

 

Siunnersuut aatsitassanut ikummatissanullu inatsimmi danskit ilisimatusarnermut sullissiviata 

taaguutaanik allassimasumik teknikkikkut allannguuteqartitsinissamut aammalu 

Naalakkersuisut aatsitassanik inatsisinik unioqqutitsisumik piiarneqarsimasunik 

arsaarinnittarnissaannut aatsitassanut ikummatissanullu inatsimmi inatsisitigut tunngavissap 

erseqqissarneqarnissaanut tunngavoq. 

 

Taamaalilluni siunnersuummi aatsitassanut ikummatissanullu inatsimmi marlunnik 

annikinnerusunik teknikkikkut allannguuteqartitsinissaq siunertarineqarpoq. 

 

Allannguutip aappaa aatsitassanut ikummatissanullu inatsimmi § 2, imm. 4-imi Danmarks 

Miljøundersøgelser (DMU)-mut innersuussummik allannguineruvoq. Innersuussut 

sullissiviup taaguutaanut nutaamut, Center for Miljø og Energi (DCE) allanngortinneqarpoq. 

Aappaa aatsitassanut ikummatissanullu inatsimmi § 97, imm. 1-imi aalajangersakkamik 

allannguuteqartitsineruvoq. Allannguuteqartitsinermi aalajangersakkami Naalakkersuisut 

aatsitassanik inatsimmik unioqqutitsilluni imaluunniit atugassarititaasunut akuersissummi 

aalajangersagaasunut, akuersissuteqarnermut imaluunniit aalajangersakkanut inatsit 

naapertorlugu aalajangersagaasunut unioqqutitsilluni, akuersissummik peqarani 

katersorneqartunik piiarneqartunik imaluunniit atorneqartunik arsaarinninnissamut 

inatsisitigut tunngavissaqalersinneqarput. 

 

Assersuutigalugu Kalaallit Nunaata diamantinik suliarineqanngitsunik akuersissummik 

allagartaliisarnermut Kimberley Processens Certificerings Ordning-imi peqataaneranut 

atatillugu § 97, imm. 1-imi aalajangersagaq atorneqassasoq naatsorsuutigineqarpoq. 

Aaqqissuussineq taanna malillugu, diamantit suliarineqanngitsut eqqussorneqartut, diamantit 

suliarineqanngitsut tassaanngitsut diamantit akerleriissutigineqartunik taagorneqartut 

allakkianik uppernarsaataasunik, ilaqartinneqarnerisa misissornissaanik Kalaallit Nunaat 

pisussaaffeqassaaq. Taamaalilluni aalajangersakkami Naalakkersuisut assersuutigalugu 

diamantinik suliarineqanngitsunik aalajangersakkanut Naalakkersuisut tamanna pillugu 

aalajangersagassaattut naatsorsuutigineqartunut akerliusumik Kalaallit Nunaannut 

unioqqutitsisumik eqquteriaraluarneqartunik arsaarinnissinnaanissaat inatsisitigut 

tunngavissinneqarpoq. 

 

Taamatut oqaaseqarlunga oqallilluarnissamik kissaappassi. 

 


